
Sazetak

Evakuacija je sastavni dio sigurnosnog sistema objekta i predstavlja vaznu komponen-
tu zastite Zivota i imovine, narocito u slucaju pozara. Efikasno planiranje i provodenje
evakuacije zahtijeva sistemski pristup koji obuhvata analizu ljudskog ponasanja, teh-
nicke i gradevinske zahtijeve za evakuacione puteve, standarde oznacavanja i signali-
zacije, izradu grafickih planova evakuacije te organizaciju komunikacije prije i tokom
evakuacije. U praksi je neophodno stalno pracenje sistema i unapredivanje evakua-
cionih procedura. Na to ukazuju i dogadaji poput pozara u zgradi Grenfell Tower u
Londonu 2017. godine i u Domu penzionera u Tuzli 2025. godine koji su otkrili ozbiljne
propuste u projektovanju i odrZzavanju objekata, a Sto se odrazilo i na evakuaciju sa
velikim brojem ljudskih Zrtava.

U radu se analizira proces izrade i implementacije evakuacionih procedura i planova
u objektima razlic¢ite namjene, s posebnim naglaskom na zakonski okvir u Bosni i Her-
cegovini. Razmatraju se obaveze pravnih lica i uloga stru¢njaka sigurnosti u planiranju
i organizaciji evakuacije. Na osnovu vazecih zakonskih propisa, tehnickih standarda i
konkretnih primjera iz prakse, identifikuju se klju¢ni elementi planiranja koji se im-
plementiraju kroz projektovanje evakuacionih puteva i tehnickih sistema sigurnosti,
edukaciju i viezbe evakuacije.

U duhu savremenih sigurnosnih izazova, efikasno planirana i redovno provjeravana
evakuacija nije samo formalna zakonska obaveza koju treba ispuniti, ve¢ je klju¢ni
element zastite ljudskih Zivota. Ovaj rad nastoji ukazati na potrebu sistemskog pristu-
pa koji evakuaciju tretira kao kontinuiran proces, a ne kao administrativni dokument.

Kljucne rijeci

1. UVOD

U strucnoj literaturi evakuacija se definiSe kao planirani proces izmjesStanja ljudi i materijalnih
dobara sa ugroZenog prostora u sigurno podrudje, s ciljem zastite Zivota i zdravlja u vanrednim
situacijama. Prema Konfederaciji udruZenja za zastitu od poZara Evrope (CFPA-E) (2023,
Guideline No. 19), scenariji poZara se zasnhivaju na mogucnosti brzog razvoja pozara i Sirenja
dima, Sto direktno uti¢e na raspoloZivo vrijeme za evakuaciju i naglasava potrebu za pravilnim
planiranjem mjera zastite i sigurnu evakuaciju.

Objekti slozene namjene zahtijevaju integrisane sigurnosne sisteme u kojima evakuacija ima
centralno mjesto, povezujuci tehnicke i organizacione mjere zastite u okviru pasivnih i aktivnih
mjera zastite od poZara. Poseban izazov predstavljaju objekti javne i poslovne namjene, kao i
objekti socijalne zastite, gdje veliki broj korisnika, sloZzene unutrasnje komunikacije i prisustvo
ranjivih kategorija stanovnistva dodatno povecavaju rizik i otezavaju evakuaciju.

Brojne nesreée u posljednjim godinama potvrduju znacdaj pravilnog planiranja evakuacije.
Primjeri poput poZara u stambenoj zgradi Grenfell Tower u Londonu 2017. godine, poZar u
no¢nom klubu ,,Puls” u Ko¢anima 2025. godine, kao i poZar u Domu penzionera u Tuzli 2025.
godine ukazuju na tragicne posljedice gradevinskih i organizacionih propusta koji su znacajno
otezali ili onemogucili sigurnu evakuaciju korisnika objekata. PoZar u Domu penzionera u Tuzli
predstavlja posebno znacajan primjer u nacionalnom kontekstu, jer je jasno istaknuo koliko su
objekti za smjestaj osoba s ogranicenom pokretljivoscu izloZeni riziku.

Metodoloski okvir rada zasniva se na kombinaciji deskriptivnhe, komparativne i analiticke
metode, uz analizu vaZecih zakonskih propisa, medunarodnih standarda i relevantne strucne
literature. Cilj rada je analizirati klju¢ne principe planiranja evakuacije u objektima razlicite
namjene te sagledati uskladenost domace prakse sa medunarodnim standardima i stru¢nim
smjernicama. U Bosni i Hercegovini, uprkos postojanju normativnog okvira, primjena tehnickih
standarda i organizacionih procedura u praksi ¢esto odstupa od medunarodnih preporuka.
Ne postoji sistemska analiza uskladenosti domadih propisa sa medunarodnim standardima i
smjernicama. Ovaj rad nastoji dati doprinos upravo u tom segmentu, povezivanjem teorijskih
principa, medunarodnih standarda i prakse u Bosni i Hercegovini. Komparativna analiza
medunarodnih standarda i domacih propisa omogucava identifikaciju klju¢nih razlika te
sagledavanje mogucnosti njihove medusobne harmonizacije. Na toj osnovi rad nastoji ponuditi
strucne preporuke za unapredenje normativnog i prakti¢cnog okvira planiranja evakuacije s
ciljem jacanja otpornosti objekata na vanredne situacije.

2. NORMATIVNI | TEORISKI OKVIR EVAKUACIE

Predmet rada je evakuacija iz prostora u kojem je vec prisutna neposredna opasnost po Zivot i
kada korisnici objekta moraju napustiti ugrozeni dio kako bi se zastitili. To znaci da je pozar vec
u razvijenoj fazi, ali, iako se u radu ne ulazi detaljno u uzroke nastanka i nacin Sirenja pozara, za
kvalitetno planiranje evakuacije potrebno je poznavati njegove opasnosti i posljedice. One se
prvenstveno odnose na brzo Sirenje dima i plamena, visoke temperature, prisustvo toksi¢nih
gasova i smanjenu vidljivost. Smjernica CFPA-Europe (2023, Guideline No. 19), pozar opisuje
kroz nekoliko faza razvoja koje podrazumijevaju pocetnu (inicijalnu) fazu, fazu rasta, potpuno
razvijenu fazu, fazu opadanja te fazu gasenja odnosno dogorijevanja.

Grafikon 1. Faze razvoja pozara (prilagodeno iz CFPA-E Guideline N0.19:2023)

Prema opc¢im principima dinamike poZara, pocetna faza poZara zapocinje trenutkom zapaljenja
gorive materije. U ovoj fazi pozar je tinjajuéi, malog intenziteta, s umjerenom temperaturom i
ograni¢enim Sirenjem plamena i otrovnih gasova (Purser i McAllister, 2016), te ¢esto moze proci
neprimijec¢eno ukoliko ne postoji sistem za rano otkrivanje pozara. Ipak koli¢ina dima i gasova je
relativno mala i osoba moZe brzo reagovati i ugasiti pozar ili napustiti prostor, pod uslovom da
ima saznanje da je nastao pozar. Ukoliko osoba bude duZe izloZzena njihovom djelovanju veoma
lako moze biti onesposobljena za bilo kakvu reakciju.

Tokom faze rasta, poZar se ubrzano Siri na okolne gorive materijale, a temperatura naglo raste,
stvarajuci gust dim i toksi¢ne gasove sto dovodi do pogorsanja uslova za boravak ljudi (Purser i
McAllister, 2016). Ovo je kritican moment u kojem je potrebno zapoceti sa evakuacijom, jer od
brzine reakcije zavisi sigurnost korisnika objekta. U smjernici CFPA-E (2023, Guideline No. 19),
se predvida da ¢ée, ukoliko je vidljivost smanjena na oko 3 m, priblizno 30% korisnika vjerovatno
odustati od evakuacije i vratiti se iz zadimljenih koridora u prostoriju iz koje su krenuli. U roku
od 15 minuta temperatura u zatvorenom prostoru moZze dostici vrijednosti od 700° do 800° C
(ocCitanje iz krivulje poZara u funkciji vcemena iz BAS 1SO 834-1:2007), sto dovodi do zapaljenja
svih gorivih materijala i pojedinih konstruktivnih elemenata objekta. Ova faza moze rezultirati
pojavom ,flashovera®, definisanog prema BAS EN ISO 13943 (2025, poglavlje 3 — Termini i
definicije) kao ,prelazak na stanje potpunog zahvatanja gorivih materijala poZarom unutar
prostorije”. U stvarnosti, flashover predstavlja tacku u kojoj pozar iz faze rasta prelazi u potpuno
razvijeni pozar (Karlsson i Quintiere, 2000). Krajnje temperature mogu premasiti 1000° C, sto
je posebno karakteristicno za zatvorene prostore poput stanova, hotelskih i bolnic¢kih soba,
trgovina i skladista.

U uslovima nedostatka kisika na mjestu poZara moguda je pojava fenomena pod nazivom
,backdraft”, odnosno ,povratni plameni udar”. Standard BAS EN ISO 13943 (2025, poglavlje 3 —
Termini i definicije) definiSe ga kao ,,brzo gorenje plamenom prouzrokovano naglim uvodenjem
vazduha u ograniceni prostor sa manjkom kiseonika u kome se nalaze vreli produkti nepotpunog
gorenja“ uz napomenu da ,,u nekim slu¢ajevima ovi uslovi mogu dovesti do eksplozije“. Ovaj

fenomen cCesto ima fatalne posljedice i predstavlja izuzetno opasnu situaciju pri vatrogasnim
intervencijama (Karlsson i Quintiere, 2000).

Po zavrSetku sagorijevanja gorive materije nastupa faza opadanja i gasenja, u kojoj se plamen
povlaci, temperatura opada (Karlsson i Quintiere, 2000), ali i dalje postoji rizik od uruSavanja
konstrukcije ili ponovnog zapaljenja Zarista.

Tokom poZara oslobada se znacajna koli¢ina toksicnih gasova, narocito ugljen-monoksida (CO),
koji je bez boje, mirisa i ukusa, pa ga osobe u prostoru ne mogu na vrijeme detektovati (Carevic¢
et al., 2002). U pozaru CO cCesto predstavlja dominantan uzrok trovanja i smrtnih ishoda, a
njegovo Sirenje prostorom moZze prethoditi pojavi visokih temperatura i plamena. Zbog svoje
male gustine CO se akumulira pod stropom, a zatim spusta u nizZe slojeve prostorije, povecavajuci
rizik trovanja. Njegova posebna opasnost lezi u nacinu djelovanja na ljudski organizam, jer se
izuzetno snazno veZe za hemoglobin, ¢ime se ometa normalan prijenos kisika kroz krv, sto moze
dovesti do brzog razvoja hipoksije (Purser i McAllister, 2016), odnosno do stanja smanjene
kolic¢ine kisika u organizmu, Sto uzrokuje poremecaj u funkcionisanju organa, sistema i stanica,
a time i do poremecdaja normalnih funkcija ljudskog organizma. U uslovima poZara ovi efekti
mogu znacajno otezati pravovremeno reagovanje i sigurno napustanje objekta, ¢ak i u fazama
kada pozar jos nije vidljivo razvijen. Ovo stanje je u standardu BAS EN I1SO 13943 (2025, poglavlje
3 —Termini i definicije) definisano kao ,inkapacitacija“, odnosno stanje fizicke nesposobnosti da
se izvrsi specifican zadatak. Moguca je situacija u kojoj osoba normalno zapocne evakuaciju i
u toku kretanja, pod dejstvom ovog gasa, uspori kretanje, osjeti zamor, a nakon toga gubi mo¢
orijentacije i pravilnog rasudivanja. Da bi se ovaj scenarij eliminisao kod planiranja evakuacije
se koristi koncentracija toksi¢nih gasova, ukljucujuéi CO, kao jedan od parametara procjene
uslova za prezivljavanje tokom evakuacije (Purser i McAllister, 2016).

2.1 Osnovni pojmovi i definicije

Prema smjernici CFPA-E (2023, Guideline No. 19, str. 4.), ,spasavanje ljudskih Zivota predstavlja
najvazniji cilj u procesima zastite od pozara“ a pravilno izradeni planovi evakuacije su neophodni
za postizanje ovog cilja. U skladu sa Zakonom o zastiti od pozara i vatrogastvu Federacije BiH
(2009, ¢lan 2.), evakuacija podrazumijeva ,,organizovano izmjestanje ljudi i materijalnih dobara
sa ugrozenog prostora na prostor siguran od pozara“. Proces se provodi planiranim putevima
evakuacije dok opasnost jos nije neposredno prisutna. Evakuacioni put, i prema domaéem
zakonodavstvu i medunarodnim standardima, oznacava kontinuiranu i sigurnu komunikaciju
koja omogucava kretanje od bilo koje tacke unutar objekta do sigurnog prostora. Siguran prostor
ili ,Sigurno mjesto” oznacava ,,odredeno mjesto gdje osobe nisu u neposrednoj opasnosti od
poZara“ (CFPA-E Guideline No.19 : 2023. str. 6) ili drugih opasnosti. Sigurno mjesto moZe biti
unutar ili izvan objekta, ovisno o strategiji evakuacije. U urbanim sredinama, siguran prostor
moze obuhvatati trgove, parkiralista, dvorista ili druge slobodne povrsine koje zadovoljavaju
kriterijume udaljenosti, pristupacnosti i sigurnog kretanja.

Da bi evakuacija bila uspjesna neophodno je izraditi evakuacioni plan koji predstavlja dokument
i prateci graficki prikaz u kojem se precizno odreduju evakuacione rute, izlazi, sigurni prostori
te procedure za organizovanu evakuaciju korisnika objekta. Izraduje se u skladu sa relevantnim
standardima, kao Sto su BAS ISO 23601 (2022), te smjernicama CFPA-Europa (CFPA-E Guideline
No0.25:2023.), s ciliem da obezbijedi jasne i nedvosmislene informacije za sve korisnike. Pored
evakuacionog plana, bitno je steci i rutinu kroz evakuacijske vjezbe, koje predstavljaju plansku




Kriminalisticke teme - Godina XXVI, Br. 1, 2026.
Konakovic: Evakuacija kao integralni dio sigurnosnog sistema objekata

143

provjeru efikasnosti evakuacionih procedura, tehnickih sistema i spremnosti osoblja (Simi¢,
2013).

Posebnu kategoriju ¢ine tehnicki sistemi koji spadaju u aktivne mjere zastite od poZzara. Aktivne
mjere zastite od pozara su ,sistemi i oprema instalirani za smanjenje opasnosti po ljude i
imovinu, detekcijom pozara, gasenjem, uklanjanjem dima i vruéih gasova, ili kombinacijom
ovih funkcija“ (CFPA-E Guideline No.19.str.4). U duhu ove smjernice potrebno je naglasiti i
vaZznost znakova izlaza koji jasno oznacavaju izlaz, a koji, prema BAS EN 1838 (2026), moraju
biti obezbjedeni rasvjetom evakuacionog puta koja ¢e osigurati da se znakovi efikasno
identificiraju i sigurno koriste.

Pravilno razumijevanje ovih pojmova predstavlja osnovu za dalju analizu normativnih zahtjeva,
projektantskih rjeSenja i organizacionih mjera u kontekstu efikasne evakuacije.

2.2 Zakonski okvir planiranja evakuacije

Osnovu za izradu zakona i tehnickih propisa u oblasti zastite od poZara u Bosni i Hercegovini
¢ine evropske direktive, medu kojima je klju¢na Direktiva Vije¢a (EU) 2022/0094 (COD) — nova
Uredba o gradevinskim proizvodima i njene prethodnice. Uskladivanje domacih propisa s
ovom direktivom dio je procesa stabilizacije i pridruzivanja izmedu Evropske unije i Bosne i
Hercegovine. Uredba o gradevinskim proizvodima (2022/0094) utvrduje harmonizirane uslove
za stavljanje gradevinskih proizvoda na jedinstveno trziste EU, ukljucujuci tehnicke specifikacije
koje se odnose i na reakciju gradevinskih materijala na pozar, sprec¢avanje Sirenja pozara i druge
sigurnosne karakteristike od bitnog znacaja za osiguranje uslova za sigurnu evakuaciju korisnika
objekata. Detaljan pregled primijenjenih medunarodnih i evropskih standarda i smjernica dat
je u popisu koristene literature, dok su u ovom dijelu izdvojeni samo kljuc¢ni standardi, koji
ukljucuju:
e  BASISO 23601- standard koji definiSe zahtjeve za izradu grafickih planova evakuacije;
e BASEN 1838 — standard koji se odnosi na zahtjeve za osvjetljenje u slucaju nuzde,
e Smjernica NFPA 101 — Life Safety Code — propisuje minimalne zahtjeve za sigurnosne
izlaze, evakuacione puteve i postupke ponasanja u poZzaru;
e Smjernice CFPA-E — evropske smjernice koje sistematizuju dobre prakse u planiranju,
organizaciji i provodenju evakuacije

U Bosni i Hercegovini zakonski okvir evakuacije proizlazi iz entitetskih zakona i to Zakon o zastiti
od pozara i vatrogastvu Federacije BiH (2009) i Zakon o zastiti od pozara Republike Srpske
(2019). Pratedi pravilnici i uredbe propisuju obaveze pravnih lica da izrade planove zastite
od pozara koji moraju sadrzavati plan evakuacije i uputstva za postupanje u slucaju pozara.
Istim aktima je propisana i obaveza provodenja redovnih vjezbi evakuacije. Time se osigurava
zakonska osnova za organizovano i efikasno sprovodenje evakuacije u objektima javne namjene
i poslovnim objektima.

2.3 Teorijski okvir planiranja evakuacije

Prema smjernici CFPA- E (2024, Guideline No. 33 F), u praksi se u procesu evakuacije mogu
ocCekivati dva osnovna scenarija. Prema prvom scenariju, osobe mogu samostalno napustiti
prostor, dok se u drugom scenariju u ugrozenoj zoni nalaze osobe kojima je potrebna asistencija.
lako zakonodavstvo Bosne i Hercegovine ne propisuje eksplicitno ovu podjelu, u praksi se

smatra da planovi evakuacije trebaju obuhvatiti sve kategorije korisnika prostora, ukljucujuci i
osobe sa smanjenom pokretljivoS¢u. Objekti stambene, javne i poslovne namjene moraju biti
projektovani i izvedeni tako da omoguce brzu i sigurnu evakuaciju, a konstrukcija objekta mora
zadrzati stabilnost i nosivost u propisanom vremenu otpornosti na pozar da bi se osiguralo
vrijeme potrebno za evakuaciju i intervenciju vatrogasnih jedinica.

S obzirom na nacin i organizaciju provodenja evakuacije, u objektima se mogu primjenjivati
razli¢iti modeli, ukljucujuci totalnu i faznu evakuaciju (Bukowski i Tubbs, 2016). Totalna
evakuacija je istovremeno napustanje cijelog objekta od strane svih prisutnih osoba, dok fazna
evakuacija obuhvata plansko i postepeno premjestanje korisnika po zonama, spratovima ili
funkcionalnim jedinicama, zavisno od namjene objekta, prostorne organizacije i procjene nivoa
opasnosti. Ovakav model omogucava sigurno i kontrolisano izmjestanje osoba, smanjujuci rizik
od preoptereéenja evakuacionih puteva i pojave panike, te se narocito primjenjuje u visokim
objektima, zdravstvenim ustanovama, podzemnim prostorima i kompleksima s ogranic¢enim
kapacitetom izlaza (Bukowski i Tubbs, 2016).

Bez obzira o kojoj se evakuaciji radi, sa operativnog i prostornog aspekta, proces evakuacije se
moze sagledati kroz tri osnovne etape koje prate kretanje ljudi od ugrozenog prostora do sigur-
nog podrucja (Bukowski i Tubbs, 2016). U ovom radu primjenjuje se funkcionalna sistematizaci-
ja evakuacije, zasnovana na opcéim principima zastite od pozara i organizacije evakuacionih pu-
teva, prepoznatim u strucnoj literaturi i relevantnim medunarodnim standardima. Prva etapa
podrazumjeva napustanje ugroZene zone ili prostorije i obuhvata kretanje osoba i napustanje
neposredno ugrozene zone ili prostorije u kojoj je nastala opasnost. U ovoj etapi klju¢ni su brzi-
na reakcije, dostupnost izlaza i pocetnih evakuacionih pravaca, kao i jasna orijentacija korisnika
prostora. Cilj je Sto brZe napustanje prostora i prelazak u relativno sigurniji dio objekta.

Druga etapa obuhvata kretanje kroz evakuacione puteve doizlaza na siguran prostor i predstavlja
najkriticniji dio evakuacije. Kretanje mora biti organizovano kroz definisane evakuacione
koridore, ukljucujuci hodnike, stepenista i izlaze, do izlaska na slobodan i siguran prostor.
Ova etapa zavisi od gradevinskih karakteristika objekta, protocnosti evakuacionih puteva, a
podrzana je tehni¢kim sistemima, sistemom oznacavanja puteva i nuznog osvjetljenja.

Treca etapa zapocinje nakon izlaska iz objekta i obuhvata udaljavanje evakuisanih osoba od
ugrozenog objekta prema unaprijed definisanim sigurnim ili zbornim mjestima. Cilj je sprijeciti
sekundarne rizike, kao sto su urusavanje konstrukcije objekta, Sirenje pozara ili eksplozije,
te uspostava osnovnog nivoa kontrole nad evakuisanim osobama do preuzimanja daljnjih
aktivnosti od strane nadleZnih interventnih sluzbi.

Kod evakuacije vaznu ulogu ima osoblje zaduZeno za koordinaciju evakuacije, koje mora
pruzati jasne instrukcije, odrzavati red i sprecavati pojavu panike. Ovi zahtjevi utemeljeni su na
principima upravljanja incidentima definisanim standardom BAS I1SO 22320 (2023), koji ureduje
organizaciju odgovora na vanredne situacije, jasno definisanje uloga i odgovornosti koji se
mogu primijeniti i kod evakuacije, te smjernici CFPA- Europa No. 25 F (2023), koja daje upute
za izradu plana vanrednih situacija i promoviranju preventivnog rada na sigurnosti. Prema ovoj
smjernici ,svaka osoba mora biti sposobna djelovati u opasnim situacijama, a djelovanje mora
biti planirano i uvjezbano unaprijed”.

Svaka etapa nosi i specificnhe tehnicke, takticke i proceduralne zahtjeve. Stoga je neophodno
jasno definisati sve mjere kako bi evakuacija u slucaju pozara ili drugih vanrednih situacija bila
pravovremena, sigurna i koordinirana.

3. OSNOVNI PRINCIPI PLANIRANJA EVAKUACUE

Prema EU direktivi 2022/0094(COD) — Nova uredba o gradevinskim proizvodima, gradevine
moraju biti projektovane, izgradene i odrZzavane na nacin koji minimizira rizik od pozara i
omogucava sigurnu evakuaciju svih korisnika. U slucaju incidenta poZar i dim moraju biti
pravovremeno otkriveni, alarm aktiviran bez odlaganja, a korisnicima objekta osigurani jasni
i sigurni putevi napustanja ugroZenog prostora. Iz ovih zahtijeva je vidljivo da se planiranje
evakuacije u savremenoj praksi zasniva na integraciji normativnih zahtjeva, tehnickih rjesenja
i organizacionih procedura koje zajedno omogucavaju sigurno napustanje objekta u slucaju
pozara ili druge vanredne situacije. Analiza relevantnih standarda i smjernica, ukljucujuci
BAS ISO 23601, BAS EN 1838, NFPA 101 - Life Safety Code, kao i evropskih smjernica CFPA-E
(Guideline No. 19, No. 25 i No. 33), pokazuje da se planiranje evakuacije zasniva na nekoliko
medusobno povezanih principa medu kojima su pravovremena identifikacija prijetnji, jasno
definisani evakuacioni putevi, integracija tehnickih sistema zastite, efikasno informisanje
korisnika objekta i odgovarajuca organizaciona spremnost.

Proces planiranja evakuacije mora zapoceti ve¢ u fazi projektovanja objekta na osnovu unaprijed
definisanih mjera zastite od pozara. Navedene mjere utvrduju se u Elaboratu zastite od pozara,
koji ¢ini sastavni dio tehnicke dokumentacije za izgradnju objekta. Prvi korak u tom procesu
jeste identifikacija i procjena potencijalnih prijetnji. Prema CFPA-E Guideline No. 25 (2023),
uspijeh evakuacije u velikoj mjeri zavisi od sposobnosti da se na vrijeme prepoznaju scenariji koji
mogu dovesti do ugrozavanja zivota i zdravlja ljudi. Procjena rizika obuhvata analizu mogucih
dogadaja poput poZzara, eksplozija, tehnickih kvarova ili prirodnih nepogoda, ali i razumijevanje
karakteristika objekta, njegove namjene i nacina koristenja prostora. Posebna paZznja se mora
posvetiti osobama koje se ne mogu samostalno evakuisati, ukljuc¢ujuci djecu, starije osobe i
osobe s invaliditetom, $to naglasava i CFPA-E Guideline No. 33 (2024).

U narednoj etapi planiranja razmatra se analiza vremena potrebnog za napustanje objekta, dok
se procjena efikasnosti evakuacije zasniva na odnosu izmedu potrebnog vremena evakuacije
RSET (Required Safe Egress Time) i raspolozivog vremena ASET (Available Safe Egress Time), u
skladu sa smjernicom CFPA-E Guideline No. 19 (2023). Potrebno vrijeme evakuacije obuhvata
vrijeme detekcije pozara, aktivacije alarma, reakcije korisnika i njihovo kretanje prema izlazu.
RaspoloZivo vrijeme predstavlja period od pocetka poZara do trenutka kada uslovi u prostoru
postanu opasni po Zivot zbog visoke temperature, dima ili toksi¢nih gasova. Osnovni uslov
sigurnog planiranja jeste da raspoloZivo vrijeme bude duZe od potrebnog vremena evakuacije.

Jasno definisani i prohodni putevi evakuacije su klju¢ni elementi sigurnog napustanja
objekta. Oni moraju omoguciti nesmetano kretanje korisnika od bilo koje tacke u objektu
do sigurnog prostora, uz odgovarajuéu otpornost konstrukcije na pozar, dovoljnu Sirinu i
adekvatnu sigurnosnu rasvjetu. Prema Pravilniku za zastitu visokih objekata od pozara (2011),
sigurnosna stepeniSta moraju biti odvojena od ostatka objekta protupoZarnim vratima,
dok se u visSim objektima zahtijeva i provjetreni predprostor ili odgovaraju¢a mehanicka
ventilacija. Minimalna Sirina sigurnosnog stepenista odreduje se prema broju korisnika, pri
¢emu ukupna Sirina ne moze biti manja od 1,25 m, a konstrukcija mora imati otpornost na
pozar najmanje REI 90. Prema NFPA 101 (2021), za objekte u kojima boravi izmedu 50 i 500
osoba potrebna su najmanje dva puta evakuacije i izlaza, dok se njihov broj povecava sa
rastom broja korisnika.

U domacdim propisima ukupna Sirina evakuacionih puteva odreduje se proracunom koji uzima
u obzir broj korisnika i poloZaj etaze u objektu. Vazan faktor predstavlja i duzina evakuacionog
puta, odnosno udaljenost korisnika od sigurnog izlaza. Prema Pravilniku za zastitu visokih
objekata od poZara (2011), ako prostor ima samo jedan izlaz, nijedna tacka u prostoru ne smije
biti udaljena vise od 20 m, a ako prostor ima dva izlaza, nijedna tacka u prostoru ne smije biti
udaljena od sigurnog izlaza vise od 35 m. Izlazi bi trebali, u tom slucaju, biti rasporedeni na sto
vec¢im medusobnim udaljenostima, tako da su putevi evakuacije neovisni jedni o drugim. Vrata
na evakuacionim putevima se moraju otvarati u pravcu izlaza, a sredstva za otvaranje vrata
moraju odgovarati standardima BAS EN 1125 i BAS EN 179. Prvi standard definiSe upotrebu
panik uredaja za prostore sa velikim brojem korisnika, dok drugi obuhvata vrata namijenjena
osobama upoznatim sa nac¢inom njihovog otvaranja.

Ne treba zanemariti Cinjenicu da je praksa da se u visokim objektima stepeniSta koriste
primarno u nuzdi, dok svakodnevnu komunikaciju preuzimaju liftovi. Ukoliko su liftovi izvedeni
u sigurnosnoj izvedbi, omogucena je i evakuacija osoba smanjene pokretljivosti i osoba s
invaliditetom. Implementacija sigurnosnih liftova kao pouzdanog sredstva evakuacije zahtijeva
odvojeno jezgro otporno na pozar i dim sa kabinom izradenom od negorivog materijala. Kabina
mora biti takvih dimenzija da moZe primiti krevet sa nepokretnom osobom, a pogon lifta mora
biti iz pouzdanih izvora energije, uz sve sigurnosne uredaje i postujuci standard BAS EN 81-72
(2022).

Orijentacija i kretanje korisnika tokom evakuacije u velikoj mjeri zavise od jasnog oznacavanja
puteva i izlaza. Prema Direktivi 92/58/EEC i standardu BAS EN 1838, evakuacioni putevi moraju
biti jasno oznaceni svjetlosnim znakovima vidljivim iz svih dijelova prostora. Kada direktan
pogled na izlaz nije mogué, potrebno je postaviti dodatne usmjeravajuce oznake. Standard
BAS EN 50172 naglasava da sigurnosna rasvjeta mora osigurati dovoljne vizuelne uslove za
orijentaciju korisnika i omoguditi prepoznavanje sigurnosne i protivpoZarne opreme.

Pored sigurnosnih znakova i rasvjete znacajnu ulogu u orijentaciji i kretanju ljudi imaju i planovi
evakuacije. ,,Planovi evakuacije su integralni dio sistema sigurnosnih znakova objekta i igraju
kljuénu ulogu u planiranju zastite od poZara vlasnika objekta” (ISO 23601:2020(E), str. V).
Graficki planovi evakuacije izradeni u skladu sa ovim standardom omogucdavaju ljudima da se
brzo orijentisSu u prostoru i prepoznaju najbliZe izlaze i sigurnosnu opremu. Planovi evakuacije
trebaju da jasno oznace sve izlaze, evakuacijske puteve, sigurnosne prostore i opremu za
spasavanje, uz minimalne prepreke kretanju. Orijentacija plana mora odgovarati stvarnom
stanju u objektu na nacin da lijeva strana posmatraca odgovara lijevoj strani plana, a desna
strana posmatraca desnoj strani plana.

Uspjeh evakuacije u znacajnoj mjeri zavisi i od funkcionalnosti tehnickih sistema zastite koji
moraju na vrijeme otkriti poZar i alarmirati prisutne osobe. Sistemi za detekciju i dojavu pozara
projektuju se i odrzavaju u skladu sa standardima BAS EN 54-4 i BAS EN 54-14. Sistemi za
glasovno upravljanje evakuacijom (EVAC) vrSe usmjeravanje korisnika putem jasnih glasovnih
poruka. Ovi sistemi se planiraju prema standardima BAS EN 54-16, BAS EN 54-24, BAS CEN/
TS 54-32, EN 50849 i IEC 60268-16. Sistemi za kontrolu dima i vrelih gasova se projektuju
prema standardu BAS EN 12101 i imaju znacajnu ulogu u odrzavanju prihvatljivih uslova na
evakuacionim putevima tokom vremena potrebnog za napustanje objekta.

Na kraju, nacin na koji su uspostavljene procedure i komunikacija kod evakuacije direktno utice
na ponasanje ljudi u kriznim situacijama. Istrazivanja ponasanja ljudi u pozaru pokazuju da

reakcija na opasnost Cesto nije trenutna veé ljudi nastoje provjeriti informacije i procijeniti
situaciju prije nego Sto zapocnu evakuaciju. Utvrdeno je da se ljudi tokom evakuacije Cesto
kre¢u prema poznatim rutama i izlazima koje su vec¢ koristili u normalnim uslovima. Zbog toga
jasne procedure, obuceno osoblje i redovne vjezbe evakuacije imaju kljuénu ulogu u smanjenju
vremena reakcije i poveéanju sigurnosti (Kuligowski, 2016). Smjernica CFPA-E Guideline No.
25 (2023) naglasava da obuka osoblja i pravilno postupanje predstavljaju jedan od najvaznijih
elemenata svakodnevne sigurnosti. Empirijska istraZzivanja pokazuju da prisustvo obucenog
osoblja koje usmjerava evakuaciju znacajno smanjuje vjerovatnocu rizicnog ponasanja i
povecava efikasnost napustanja objekta (van der Wal et al., 2021).

Integracijom normativnih zahtjeva, tehnic¢kih sistema i organizacionih mjera moguce je
uspostaviti funkcionalan sistem evakuacije koji osigurava zastitu Zivota i zdravlja ljudi u slucaju
pozara ili drugih vanrednih situacija.

4. 1ZAZOVI | PRIMJERI I1Z PRAKSE

Planiranje evakuacije u praksi suofava se s nizom izazova koji oteZavaju implementaciju
propisanih mjera i standarda. lako zakonski okvir i tehnicki standardi daju osnovu za zastitu
od pozara i oblikovanje evakuacionih procedura, njihova primjena u realnim uslovima cesto
pokazuje odredene nedostatke i ogranicenja, a Sto u konacnici rezultira nesre¢ama u kojima
je znatan broj ljudskih Zrtava. Pozar u Grenfell Toweru u zapadnom Londonu, koji se desio 14.
juna 2017. godine, predstavlja karakteristican primjer sistemskog propusta u projektovanju,
rekonstrukcijii upravljanju rizicima u visokim stambenim objektima. U poZaru su smrtno stradale
72 osobe, a vise desetina je povrijedeno (Moore-Bick, 2019). Analiza dostupnih izvjestaja
pokazuje da je klju¢ni problem bio u kombinaciji gradevinsko-tehnickih i organizacionih
propusta tokom rekonstrukcije i koriStenja objekta. Pocetak poZara se desio u stanu na
Cetvrtoj etazi koji je kroz prozor zahvatio gorive dijelove fasade. U veoma kratkom vremenu je
zahvatio sve etaZe iznad opoZarenog mjesta. Kroz prozore na visim etazama dim i vreli gasovi
su prodrli u unutrasnjost objekta, a kroz zajednicke komunikacije po cijelom objektu. Ovakvo
brzo vertikalno Sirenje pozara je znacajno skratilo raspoloZivo vrijeme za sigurnu evakuaciju
(ASET). Za evakuaciju je postojalo samo jedno unutrasnje stepeniste, a u objektu je bilo oko 600
osoba. Prema savremenim medunarodnim standardima, ukljucuju¢i NFPA 101 (2021), visoke
stambene zgrade projektuju se s najmanje dva nezavisna zasti¢ena stepenista i izlaza, dok se za
vece kapacitete zahtijeva povecanje broja izlaza. lako je stepeniste u objektu projektovano kao
zasti¢eno, nefunkcionalnost mehanizama za zatvaranje protupozarnih vrata i odsustvo sistema
za odimljavanje doveli su do njegovog zadimljavanja. Komunikacija izmedu interventnih
ekipa i stanara i izmedu samih interventnih ekipa je bila optereéena i tesko je funkcionisala.
Mnogi stanari su po preporuci vatrogasaca ostali u stanovima i ¢ekali spasioce, sto je dodatno
produZilo potrebno vrijeme reakcije i smanjilo vjerovatno¢u uspjesne evakuacije. Postojale su
oznake puteva evakuacije, ali su zbog velike koli¢ine dima bile tesko uocljive. Ocigledno je da su
tokom rekonstrukcije objekta zanemareni gradevinski propisi i principi pozarnog inZenjerstva.
Ovaj dogadaj pokazuje da prekid samo jedne karike u sistemu zastite, kao Sto je gorivi fasadni
sistem i funkcionalnost evakuacionog puta, moZe dovesti do potpunog kolapsa strategije zastite
ljudskih Zivota.

Pozar u no¢nom klubu ,,Puls” u Ko¢anima, Sjeverna Makedonija, predstavlja primjer potpunog
odstupanja od elementarnih principa projektovanja i organizacije evakuacije u objektima javnog

okupljanja. U prostoru povrsine priblizno 415 m? boravilo je 672 osobe, ¢ime je viSestruko
premasen dozvoljeni kapacitet u odnosu na povrsinu prostora i raspoloZivu Sirinu i broj izlaza.
Posljedica takvog stanja bila je smrt 62 osobe te veliki broj tesko i lakse povrijedenih (A&S
Adria, 2025). Sa aspekta pozarnog inZenjerstva, klju¢ni problem bio je prisustvo prekomjernog
broja osoba, nedostatak alternativnih evakuacionih puteva i upotreba gorivih materijala za
unutrasnje obloge. Objekat je prakticno raspolagao jednim funkcionalnim izlazom, dok su
druga vrata bila zaklju¢ana, a prozori zasti¢eni metalnim resetkama. Time je prekinut osnovni
princip evakuacije u razli¢itim pravcima i ravnomjernog rasterecenja izlaznih komunikacija.

Upotreba pirotehnickih sredstava u zatvorenom prostoru sa zapaljivim oblogama stropa
uzrokovala je veoma brz prelazak pozara iz pocetne faze u razvijenu fazu sa velikom koli¢éinom
dimaitoksi¢nih gasova. Time je drasticno smanjeno raspolozivo vrijeme za sigurnu evakuaciju, a
zbog produkata gorenja su otezani uslovi za boravak u prostoru. Istovremeno, zbog nedostatka
sistema za dojavu poZara, odimljavanje i automatsko gasenje, vrijeme reakcije prisutnih bilo je
produZeno usljed pocetne konfuzije i kaSnjenja u percepciji opasnosti. U takvim uslovima svi
prisutni su instinktivno krenuli prema poznatom, glavnom izlazu, sto je dovelo do zagusenja,
guranja i pada osoba u zoni izlaza.

U objektima javne namjene, savremeni standardi zastite od poZara, kao $to su zahtjevi za
brzu detekciju pozara, kapacitet izlaza, maksimalne duZine evakuacionog puta i nezavisnost
viSe izlaza, imaju upravo za cilj sprijeiti kolektivne tragedije ovog tipa. Ignorisanje minimalnih
tehnickih i organizacionih zahtjeva je i dovelo do eksponencijalnog povecanja rizika masovnog
stradanja, posebno u uslovima panike i ograni¢ene vidljivosti. OCito je da sigurnost u objektima
za javno okupljanje zavisi od dosljedne primjene normativnih zahtjeva, kontinuiranog nadzora
i realne procjene kapaciteta prostora.

U poZaru iz juna 2024. godine u fabrici litijumskih baterija Aricell u gradu Hwaseong, Juzna
Koreja, su poginule 23 osobe. U trenutku izbijanja pozara u fabrici je bilo oko 102 radnika (Al
Jazeera Balkans, 2024.). Eksplozija je pocela u skladistu, na drugom spratu, gde su se pakovale ili
kontrolisale zavrSene baterije. U skladistu je bilo oko 35.000 baterijskih ¢elija. PoZar je zahvatio
trospratnu zgradu povrsine oko 2.300 m? (Klix, 2025.). IstraZitelji su ustanovili da kompanija
nije imala odgovarajuce sigurnosne mjere, izvrSene su izmjene u tehnoloskoj liniji koje su se
negativno odrazile na evakuaciju i nije adekvatno obucila svoje radnike.

PoZar u Domu penzionera u Tuzli iz novembra 2025.godine predstavlja primjer visokog rizika
u objektima namijenjenim smjeStaju ranjivih kategorija stanovniStva. Prema zvanic¢nim
izvjestajima i medijskim podacima, najmanje 17 osoba je smrtno stradalo, dok je vise desetina
povrijedeno usljed trovanja ugljenmonoksidom i drugih posljedica poZara. Centar dogadaja
je bio na sedmom spratu sa korisnicima s ogranicenom mobilnoscu, Sto je znatno otezalo
evakuaciju iz objekta. Preliminarna istraga (Tuzilastvo TK/MUP TK) je utvrdila da je pozar,
najvjerovatnije, pokrenut elektricnim kratkim spojem na kablu koji je bio stisnut izmedu
kreveta i zida, Sto je dovelo do paljenja materijala i Sirenja pozara u tom dijelu objekta. Sa
aspekta evakuacije, klju¢no pitanje nije samo uzrok pozara, ve¢ sposobnost organizacije da
odgovori na incident u ovakvom objektu. Mora biti jasno da standardna strategija potpune
vertikalne evakuacije nije primjenjiva bez planirane asistencije osoblja ili vatrogasnih jedinica.

Ovaj pozar je primjer koji jasno pokazuje sistemske slabosti u planiranju evakuacije objekata
namijenjenih smjestaju ranjivih kategorija stanovnistva. Ukazao je na klju¢ne izazove, ukljucujuci
procjenu rizika, nedovoljno prilagodene evakuacione procedure za osobe sa ogranicenom

mobilnoséu te nedostatke u tehnickim i organizacionim mjerama zastite od pozara. Smjestanje
ovih kategorija korisnika na viSim etazama, bez jasno i unaprijed definisanih alternativnih
strategija evakuacije, predstavlja dodatni rizik kod zastite Zivota. Znacajno je povecana sloZzenost
evakuacije i produZeno potrebno vrijeme reakcije RSET. Broj zaposlenih u noénoj smjeni
nije bio dovoljan za asistenciju ve¢em broju korisnika $to je dovelo da nepovoljnog odnosa
izmedu raspolozZivog vremena ASET i realnog vremena potrebnog za evakuaciju. Ovaj slucaj
potvrduje stav CFPA-E Europe (2023, Guideline No. 25), da su sistemska procjena rizika, jasno
definisane odgovornosti i koordinirane reakcije klju¢ni preduslovi djelotvornog upravljanja
vanrednim situacijama. Naglasena je i potreba za kontinuiranim unapredenjem evakuacionih
procedura, redovnom edukacijom osoblja i dosljednom primjenom medunarodnih standarda
u nacionalnom kontekstu.

lako objekti posjeduju razlicite tehnicke sisteme, kao $to su protivpozarni alarmi, sprinkleri,
kontrola pristupa, sistemi odimljavanja, sistemi za upravljanje evakuacijom, primjetno je da
njihova integracija nije uvijek optimalna. Kao rezultat se moZe ocekivati kasnjenje u aktiviranju
alarmaiili otezano otvaranje evakuacionih vrata, zadimljavanje stubista i puteva evakuacije. Ovo
je posljedica nedostatka pozarnog scenarija, odnosno matrice djelovanja sistema, u projektnoj
dokumentaciji koji bi uskladio i sinhronizovao djelovanje ovih sistema u slucaju pojave dima
i pozara. PoZarni scenarij omogucava simulaciju razli¢itih situacija, od manjih lokalnih pozara
do Sirenja vatre kroz viSe etaZa. Precizira redoslijed aktiviranja sistema, odgovornosti osoblja i
optimalne rute evakuacije za sve kategorije korisnika.

Organizacijski, ¢esto nije jasno definisana podjela odgovornosti izmedu upravitelja objekata
i zastitarskih sluzbi, Sto dovodi do zapostavljanja i neodrzavanja tehnickih sistema. Efikasno
upravljanje pozZarnim scenarijem zahtijeva aktivnu ulogu privatnog sektora sigurnosti, posebno
u objektima javne namjene i kompleksnim viSespratnim gradevinama.

5. ZAKLJUCAK

Evakuacija predstavlja jedan od klju¢nih elemenata sistema sigurnosti objekata i zadnju liniju
odbrane u slucaju vanredne situacije. Zapocinje u trenutku kada boravak u objektu postaje
nesiguran, a svako daljnje odlaganje donosenja odluke o pokretanju evakuacije moZe dovesti do
ozbiljnih posljedica po zdravlje i Zivote ljudi. Upravo zbog takve uloge evakuacija istovremeno
djeluje i kao indikator kvaliteta ukupnog sigurnosnog sistema objekata. Njena slozenost,
trajanje i ucinkovitost neposredno odraZzavaju nivo planiranja, projektovanja i upravljanja
rizicima. U tom pogledu, evakuaciju ne treba posmatrati kao izoliranu tehnicku proceduru
ve¢ kao sastavni dio sigurnosnog sistema i otpornosti objekta na kriticne incidente. Poseban
znacaj u tom procesu imaju medunarodni standardi i smjernice koji predstavljaju referentni
okvir za planiranje evakuacije i organizaciju zastite od poZara u savremenim objektima. Njihova
primjena omogucava uspostavljanje jedinstvenih tehnickih i organizacionih principa koji
doprinose povecanju nivoa sigurnosti korisnika objekata i smanjenju rizika.

U Bosni i Hercegovini normativni okvir formalno prepoznaje znacaj planiranja evakuacije, ali
analiza prakse pokazuje da izmedu propisanih zahtjeva i njihove dosljedne primjene i dalje
postoji znacajan jaz. Problemi se najceS¢e odnose na nedostatke u projektovanju objekata,
nedovoljnu integraciju tehnickih sistema sigurnosti, neujednacenu primjenu medunarodnih
standarda, kao i na nedovoljnu organizacionu pripremljenost institucija i upravitelja objekata
za postupanje u kriznim situacijama.

Analiza odabranih incidenata iz prakse dodatno potvrduje da nedostatak adekvatnog planiranja
evakuacije, ograni¢en kapacitet evakuacionih puteva, nejasna organizacija postupanja u
vanrednim situacijama i nedovoljna informisanost korisnika objekta mogu znacajno povedati
rizik po ljudske Zivote. Upravo zbog toga planiranje evakuacije treba posmatrati kao kontinuiran
proces koji ukljuCuje redovno azuriranje planova, provodenje vjezbi evakuacije i stalno
unapredenje sistema komunikacije i upravljanja kriznim situacijama.

Na osnovu provedenogistrazivanja moze se zakljucitida unapredenje sigurnosti objekata u Bosni
i Hercegovini zahtijeva daljnje uskladivanje domacih propisa sa medunarodnim standardima,
kao i dosljednu primjenu tehnickih i organizacionih mjera zastite od poZara. Poseban znacaj
ima jacanje saradnje izmedu projektanata, upravitelja objekata, nadzornih organa i sluzbi
sigurnosti, jer samo integrisanim pristupom moze biti osigurana efikasna evakuacija i zastita
ljudskih Zivota u vanrednim situacijama. Mjere zastite od poZara moraju biti predvidene ve¢ u
fazi projektovanja objekta, a u velikoj mjeri zavise od struc¢nosti i odgovornosti projektanata.
Naknadne intervencije u vec¢ izgradenim objektima ¢esto ne mogu u potpunosti nadomjestiti
propuste nastale u fazi projektovanja. Da bi se obezbijedio potreban kvalitet projektnih rjesenja,
a time ukupni nivo sigurnosti objekata, neophodno je kontinuirano provoditi stru¢nu obuku
projektanata u oblasti zastite od pozara. Istovremeno, stru¢na obuka i edukacija uposlenih i
korisnika objekata dodatno doprinose jacanju sigurnosne kulture i efikasnijem reagovanju u
vanrednim situacijama.

Sve navedeno potvrduje da se efikasna evakuacija mozZe osigurati iskljucivo kroz integrisano
djelovanje tehnickih rjesenja, stru¢nog znanja i odgovornog ponasanja svih ucesnika u sistemu
sigurnosti.

EVACUATION AS AN INTEGRAL PART OF THE BUILDING SAFETY
SYSTEM

Professional Paper

Abstract

Evacuation is an integral part of the safety system of facilities and represents an important com-
ponent of the protection of life and property, particularly in the event of fire. Effective planning
and implementation of evacuation require a systemic approach that includes the analysis of
human behaviour, technical and construction requirements for evacuation routes, standards
for marking and signalling, the preparation of graphical evacuation plans, as well as the organi-
sation of communication before and during evacuation. In practice, continuous monitoring of
the system and improvement of evacuation procedures are necessary. This is also indicated by
events such as the fire in the Grenfell Tower in London in 2017 and in the retirement home in
Tuzla in 2025, which revealed serious deficiencies in the design and maintenance of buildings,
which was also reflected in the evacuation with a large number of human casualties.

The paper analyses the process of developing and implementing evacuation procedures and
plans in facilities of different purposes, with particular emphasis on the legal framework in
Bosnia and Herzegovina. The obligations of legal entities and the role of safety professionals in
planning and organising evacuation are examined. Based on the applicable legal regulations,
technical standards and concrete examples from practice, key elements of planning are iden-
tified, which are implemented through the design of evacuation routes and technical safety
systems, as well as through education and evacuation drills.

In the context of contemporary security challenges, effectively planned and regularly tested
evacuation is not merely a formal legal obligation that must be fulfilled, but a key element of
protecting human lives. This paper seeks to highlight the need for a systemic approach that
treats evacuation as a continuous process rather than as an administrative document.

Keywords: evacuation, fire, building safety, standard, planning

